
ИЗИЛДӨӨНҮН ЖАЛПЫ МҮНӨЗДӨМӨСҮ 

 

Изилдөөнүн актуалдуулугу: Балдар адабияты дегенде – 15-16 жашка 

чейинки курактагы балдарга атайын арналган жана бала жашаган дүйнөнү 

таанытуучу, адабий образдар аркылуу билим берүүчү, тарбиялык  мааниси 

бар «кичинекейлердин чоң адабияты» деген түшүнүктөр сөзсүз эске түшөт. 

Мындан сырткары, «балдар үчүн окуу» деген түшүнүк да бар, балдар 

китепканасы ал түшүнүктү жүзөөгө ашырууга  кызмат кылат. Дегинкиси, 

балдар  адабиятына балдар темасына  арналган чыгармалар  кирет.  

Балдар темасында, жазылган чыгармалар гана эмес, балдар үчүн 

алардын тилин, дилин, жан дүйнөсүн таап жазылган,  алардын 

психологиясына шайкеш келген адабият гана балдар адабиятын түзөт. Анын 

негизи жаралган күндөн тартып  эле балага  тарбия берүү,  айлана-чөйрөнү, 

балдар жашаган дүйнөнү таанытуу, турмуштук билимдерди үйрөтүү 

максатын көздөгөн. Мына ушулардан эле балдар адабиятынын элдик 

педагогикалык  мүнөзү айрыкча бааланат. Бул проблемалар орус жана 

дүйнөлүк балдар адабиятынын тарыхында жана мазмунунда  мурдатан эле 

калыптанып жана ал ушул багыттарда изилденип келген. 

Алсак, орус жазма балдар адабиятынын башатында, албетте, белгилүү 

жазуучулар М.В.Ломоносов, А.П.Сумароков, Г.Р.Державин, Н.М.Карамзин, 

И.И.Дмитриев, А.С.Пушкин, В.Ф.Одоевскийлер болсо, андан кийин аны 

өнүктүрүүдө: Л. Толстой, А.Толстой, А.Некрасов, М.Горький,  А.Гайдар, 

Л.Кассиль, В.Катаев, Н.Тихонов, Н.Ассеев жана  башкалар зор салымдарын 

кошкон. Ал эми Совет мезгилинде  К.Чуковский, С.Маршак, А.Барто, 

В.Степанов, Г.Остер,  В.Левин ж.б. балдар адабиятынын таанытуучу, 

тарбиялоочу жана өнүктүрүүчү маани-маңызын, мүмкүнчүлүгүн андан ары 

өркүндөтүштү. 

Кыргыз балдар адабиятынын пайда болушунун тарыхый таржымалы да 

жогоркудай эле көрүнүшкө ээ. Адегенде эл өзүнүн жомоктору, балдар 

ырлары, табышмак-жаңылмачтары жана макал-лакаптары менен улам 

кийинки муундарына бала жашаган чөйрө менен турмушту таанытып келген 

болсо, бизге жеткен маалыматтарга караганда, атайын балдар үчүн түз жана 

кыйыр маанидеги тиешеси бар, 18-кылымдагы белгилүү акын Нурмолдонун 

чыгармалары балдарга жакындыгы менен айырмаланат. Ойчул акын 

Барпынын жана эл акындары Токтогул, Калык, Жеӊижок жана Тоголок 

Молдонун ырларынын ичинен балдар  үчүн  арналгандарын өзүнчө иргеп 

алып, алардын педагогикалык идеяларын изилдеп, балдар үчүн чоң сабак 

болорун белгилесек болот.  

Андан кийин жазма балдар прозабыздын башатын башташкан 

окумуштуу-педагогдор Э.Арабаев менен К.Тыныстановдун, улуттук балдар 

фантастиканын башатында өзгөчө орду бар  К. Эсенкожоевдун ролун баса 

белгилейбиз. Алардын адабий жолун уланткан акын-жазуучулар                            

А. Токомбаев,  К. Баялинов, Ж. Бөкөнбаев, Т. Сыдыкбеков, А. Осмонов,                 

Ш. Бейшеналиев ж.б. да балдар үчүн көптөгөн чыгармаларды жазып 

калтырып, улуттук балдар адабиятын түптөп улантышкан. 

Өткөн кылымдын 60-жылдарынан баштап, улуттук балдар адабиятына 

бүткүл өмүрүн, чыгармачылыгын арнаган бир катар акындар адабиятка 

келишти. Алар: А. Кыдыров, Т. Самудинов, Б. Асаналиев, андан кийин, 80-

жылдардан тартып бул темага баш-оту менен киришкен  акын                                          

К. Жунушев, жаңы кылымдын башынан баштап балдар темасына кайрылып, 

үзүрлүү эмгектенип келаткан балдар прозачылары   С. Рысбаев, А. Муратов 

жана  акындарЖ. Абдылдаев, И. Токтогулов, Ы. Кадыровдор да улуттук 

балдар адабиятынын андан ары өркүндөшүнө салым кошуп келет. 

Аталган акындардын ичинен айрыкча  Т. Самудинов, Б. Асаналиев жана  

К. Жунушевдердин чыгармаларынын педагогикалык маани-маӊызын дагы 

да тереңдеп талдап чыгып, алардагы педагогикалык идеяларды иликтеп, 

ЖОЖдордун педагогикалык факультеттеринде окуп жаткан болочок 

мугалимдерге талаптагыдай окутуп-үйрөтүү, педагогикалык идеяларын 

талдап түшүндүрүү, кийин мектеп  окуучусуна жеткирүүгө эмитеден 

даярдоо жана ага көмөктөшүү максатында атайын методикалык багыттагы 

изилдөөнү жүргүзүүнү туура таптык. 

Бул багыттагы проблемалар айрым изилдөөчүлөрдүн эмгектеринде 

ырааттуу болбосо да колго алынып келген жагдайлар бар, т.а., кыргыз 

балдар адабиятынын тарыхын изилдеген М. Түлөгабылов менен М. 

Сулаймановдун изилдөөлөрүндө, ошондой эле, Ү. Култаеванын жогорудагы 

үч акындын чыгармалары тууралуу макалаларында, педагогика 

илимдеринин докторлору  С. Рысбаевдин улуттук балдар адабиятыбыз 

боюнча монографиясында, А. Муратовдун эгемендүү кезибиздеги балдар 

адабиятыбыз тууралуу проблемалуу макалаларында айтылганы менен  

алардын педагогикалык табияты туурасында системалуу изилдеген эмгек 

жок.  

Тандап алган теманын актуалдуулугу биринчиден, аталган акындардын 

чыгармалары учурда мурдагы Совет мезгилиндегидей жарыяланып чыкпай 

жана мектеп мугалимдерине, ошол эле учурда, мектеп балдарына жетпей 

калды. Ал эми азыркы учурда балдарга арналган  китептер жетишерлик 

чыкпай, балдар аларды сабакта алган билимин өркүндөтүүдө, окууга тилин 

жатыктырып, окуу маданиятын көтөрүүдө керектүүлүгүн туйбай 

калгандыгы; 

экинчиден, мектеп мугалимдери да аларды таап сабакта пайдаланганы 

менен ал чыгармалардын мазмунун гана кайталап талдап түшүнүп, бирок 

алардагы үйрөтүүчүлүк, таанытуучулук жана тарбиялап-өнүктүрүүчүлүк 

маани-маңызын талдап-түшүнүүнү эске алышпагандыгы; 

үчүнчүдөн, учурда балдар чыгармачылыгы боюнча атайын сындар 

жазылбай, талкуулоолор жүрбөй, алардын маани-маңызы тууралуу эч 

кандай адабий-педагогикалык ойлор айтылбай, тарбиялык, педагогикалык 

маани-маңызы тууралуу изилдөөлөр жүргүзүлбөй калгандыгы; 

төртүнчүдөн, мектеп мугалимдери үчүн аталган акындардын 

чыгармаларын ЖОЖдордун студенттерине, келечектеги мугалимдерге, 

мектеп окуучуларына талдап үйрөтүү, алардагы таанытуучулук, 

үйрөтүүчүлүк жана таалим-тарбиялык-өстүрүүчүлүк идеяларын жеткирүү, 

анын методикалык жол-жоболорун табуу, алар аркылуу  мектеп балдарын 

өнүктүрүү багытындагы эч кандай методикалык эмгектердин жоктугу ж.б. 

менен түшүндүрүлөт. 

Изилдөөнүн максаты: балдар акындары Т.Самудинов, Б.Асаналиев 

жана К.Жунушевдердин чыгармаларындагы  педагогикалык идеяларды 

системага салуу жана аларды ЖОЖдордун педагогикалык факультеттеринде 

студенттердин окуп-үйрөнүүсүнүн методикалык  жол-жоболорун аныктоо, 

ал жол-жоболорду  педагогикалык экспериментте сыноо аркылуу практикага 

киргизүү. 

Изилдөөнүн милдеттери:  

 – балдар адабиятынын максат-милдеттери, анын ичинен кыргыз балдар 

адабиятынын учурдагы абалы, анын алдыңкы өкүлдөрү, балдар акындары 

Т.Самудинов, Б.Асаналиев жана К.Жунушевдин мисалында учурдагы улуттук 

балдар акындарынын балдарга арналган чыгармаларынын өзөгүндөгү 

педагогикалык идеяларды иликтөө жана ал идеяларды системага салуу; 

–  аталган акындардын чыгармаларынын мисалында учурдагы кыргыз 

балдар акындарыбыздын чыгармаларынын билим берүүчүлүк, 

таанытуучулук, тарбиялоочулук жана өнүктүрүүчүлүк багыттардагы  

тематикасын, алардын мазмунун аныктоо; 

– учурдагы балдар акындарынын чыгармачылыгындагы аталган 

тематикадагы жана мазмундагы чыгармаларын ЖОЖдордун педагогикалык 

факультеттеринде студенттердин талаптагыдай окуп-үйрөнүүсүнүн 

методикалык жол-жоболорун иштеп чыгуу; 

– балдар акындарынын чыгармаларын окуп-үйрөнүүнүн ык-жолдорун 

өркүндөтүү технологиялары боюнча изилдөөдөн улам сунушталган  

педагогикалык-методикалык идеялардын тууралыгын эксперименттик 

сыноодон өткөрүү жана жыйынтыктарын практикага сунуштоо. 

Изилдөөнүн илимий жаңылыгы: – биринчиден, аталган багыттагы  

иликтөөнүн республиканын педагогика илиминде алгач ирет изилденип 

жатышы;  

– экинчиден, аталган акындардын чыгармаларындагы таанытуучулук, 

үйрөтүүчүлүк, тарбия берүүчүлүк жана өнүктүрүүчүлүк идеяларынын алгач 

ирет системага салынышы;  

– үчүнчүдөн, ал акындардын чыгармаларындагы жогорудагыдай 

идеялардын мазмуну, анын тематикасы  да биринчи ирет аныкталып, 

ЖОЖдордо окуп-үйрөнүүнүн методикалык жол-жоболорунун иштелип 

чыгышы. 

Изилдөөнүн практикалык баалуулугу: – аталган изилдөөнүн 

тыянактары  ЖОЖдордо студенттер балдар акындарынын чыгармаларынын 

педагогикалык табиятын талдап түшүнүүдө, ЖОЖдордун педагогикалык 

факультеттеринде болочок мугалимдерди даярдоодо, студенттер үчүн окуу-

методикалык куралдарды иштеп чыгууда, ЖОЖдордун педагогикалык 

адистиктериндеги  жаш окумуштуулардын билимин жогорулатууда, ушул 

багыттагы методикалык изилдөө иштерин жүргүзгөн изденүүчүлөрдүн 

билимин көтөрүүдө пайдаланылат. 

Изденүүчүнүн жекече салымы. Аталган акындардын урунттуу 

чыгармалары илимий, педагогикалык-методикалык багытта изденүүчү 

тарабынан терең жана кенен талдоого алынды; алардын чыгармаларындагы 

таалим-тарбия берүүчүлүк идеялары классификацияланды; таалим-тарбия 

берүүчүлүк багыттагы бүткүл идеялары өз алдынча тематикага салынды 

жана алардын мазмуну ачылды; ЖОЖдордо аларды студенттердин окуп-

үйрөнүү багыттары жекече иштелип чыгып, экспериментте сыналды, 

сыноого автордун жеке өзү катышып, жыйынтыктар алынды. 

Коргоого коюлуучу  негизги жоболор: – балдар акындарынын 

чыгармалары дүйнө таанытуучулук, үйрөтүүчүлүк, тарбия берүүчүлүк жана 

өнүктүрүүчүлүк  терең идеяларга ээ; 

– аталган акындардын чыгармалары өз алдынча педагогикалык-

методикалык маани-маңызга ээ болуп, анын тыянактары ЖОЖдордо окуп-

үйрөнүү мүмкүнчүлүгү жетишерлик жана ал мезгил талабы болуп саналат; 

– аталган акындардын чыгармаларынын өзөгүндөгү идеялар мектепте 

кыргыз тили, адабияты, адеп жана мекен таануу сабактарында окуучулардын 

алган билимин тереңдетүүдө жетишерлик деңгээлде кызмат кылат; 

– балдар акындарынын чыгармаларын окуп үйрөнүү-мазмундук багытта 

гана жүргүзүлбөшү керек, ал сабактагы билим берүүчүлүк, тарбия 

берүүчүлүк жана өнүктүрүүчүлүк сыяктуу дидактикалык максаттарга 

ылайык жүргүзүлүүсү талапка ылайык келет жана балдар адабиятын 

ЖОЖдордун педагогикалык факультеттеринде окуп-үйрөнүүнүн мазмуну 

менен формаларын өркүндөтүү зарыл. 

Изилдөөнүн этаптары: 

1-этабында (2010-2011-жылдар) ЖОЖдордун педагогикалык 

факультеттеринде кыргыз балдар адабиятын окуп-үйрөнүүнүн абалы 

аныкталды, окуу планын, сааттардын санын иликтөөгө алынды; 

студенттердин азыркы кыргыз балдар адабияты боюнча билим деңгээли, 

аларды талдап-үйрөнүүсүнүн проблемалары иликтенип,  аныктоо 

эксперименти жүргүзүлдү. 

2-этабында (2011-2012-жылдар) азыркы кыргыз балдар адабиятынын, 

анын ичинде иликтөөгө алынган акындардын урунттуу чыгармаларынын 

билим берүүчүлүк, таанытуучулук, тарбиялоочулук жана өнүктүрүүчүлүк 

идеялары классификацияланды, тематикалары жана мазмуну аныкталды; 

студенттердин бул багыттагы теориялык билимин жана практикалык 

машыгууларын өстүрүүнүн жолдору менен ыкмаларын иликтөө аркылуу 

изденүү эксперименти жүргүзүлдү. 

3-этабында (2012-2014-жылдар) иштелип чыккан методикалык 

иштелмеде сунушталган  методдорду, ыкмаларды жана иштин формаларын 

колдонуу  аркылуу ЖОЖдордун педагогикалык факультетинин 

студенттерине  билим берүү, окутуу эксперименти жүргүзүлдү, анын 

жыйынтыгы чыгарылды. Изилдөө жалпы жыйынтыкталып, соңунда илимий-

методикалык багыттагы келечектүү милдеттер аныкталып, сунуштар 

иштелип чыкты. 

Изилдөөнүн жыйынтыктарынын тастыкталышы: Изилдөөдөн 

алынган натыйжалары Республиканын илимий-практикалык 

конференцияларда баяндама түрүндө окулду, институттун жана кафедранын 

жыйындарында талкууланды, эмгектер жарыяланды, атайын сабактар 

өтүлдү.  

 Изилдөөнүн жыйынтыктарынын толук жарыяланышы: 20 илимий-

методикалык макалаларда (анын ичинен 10 макала РИНЦ системасынын 

журналдарында) жайылтылды жана 1 окуу куралында чагылдырылды. 

Экспериментке 3 окуу жайдан 160 студент катышуусу менен изилдөөнүн  

жыйынтыктары  туура экендиги тастыкталды. 

Диссертациянын көлөмү жана курамы: Диссертация киришүүдөн, үч 

главадан, алардан келип чыккан корутундулардан, жалпы корутунду жана 

сунуштардан, пайдаланылган адабияттардын тизмесинен, тиркемеден турат. 

Диссертациянын текстти – 187 бет, пайдаланылган адабияттардын тизмеси – 

187, таблицалар – 8, сүрөттөр – 3. 

ИЗИЛДӨӨНҮН КЫСКАЧА МАЗМУНУ 

Киришүүдө теманын актуалдуулугу, изилдөөнүн максаты, милдеттери, 

илимий жаңылыгы, теориялык жана практикалык мааниси, коргоого 

коюлуучу жоболор, натыйжаларынын апробациясы, структурасы тууралуу 

маалыматтар берилген.  

Изилдөөнүн биринчи главасы «Балдар адабиятынын маани-маӊызы 

жана азыркы кыргыз балдар акын-жазуучуларынын  

чыгармаларындагы педагогикалык идеялар, алардын тематикасы, 

мазмуну» деп аталат жана анда балдар адабиятынын маани-маңызы, 

максаты менен милдеттери тууралуу сөз болуп, анын пайда болуу, өнүгүү, 

калыптануу учурлары тууралуу, андан соң, орус балдар адабияты, анын 

таасиринде кыргыз жазма улуттук балдар адабиятынын калыптануусу, анын 

өнүгүүсү тууралуу кенен сөз болду. 

Деги эле, дүйнөдө балдар адабиятынын качан пайда болгону, алгач ирет 

кандай жанрдагы адабият жаралганы эч кимге белгисиз. Ал тургай, бул 

проблема жагдайында эч бир илимий-педагогикалык адабиятта так 

маалымат жазыла элек. Ушуга салыштырмалуу эле, кыргыздын улуттук 

балдар адабиятынын да качан, кайсы кылымда пайда болгону тууралуу так 

маалыматты айтуу кыйын. Ошондуктан, асыресе, орус балдар адабиятынын 

пайда болуусу, өнүгүүсү тууралуу айтып келип, андан соң алдыга коюлган 

проблемабызга жараша изилдөөбүздү жүзөгө ашырдык. 

Ушул эле главада балдардын турмушун таасын сүрөттөп, алардын 

тилин-дилин тапкан чыгармаларды, айрыкча, ангемелерди Л.Толстой, 

М.Горький, А.Толстой,  А.Гайдар, Л.Кассиль, А.Барто, Н.Носов ж.б., 

жазышса, тарыхый мүнөздөгү чыгармаларды В.Катаев, Н.Тихонов, 

Н.Ассеев,  фантастикалык чыгармаларды Л.Лагин жазып, орус балдар 

адабияты дүйнөлүк деңгээлден кем калышпай өнүккөндүгү айтылды. 

Кыргыз балдар адабияты өткөн Совет мезгилинин 20-30-жылдары  

түптөлүп, 40-60-жылдарында калыптанып, 70-90-жылдарында айрыкча 

өсүп-өнүктү. Анын өнүгүшүнө, албетте, улуттук фольклор негиз болуп 

берди, ал эми орус балдар адабияты ар тараптан үлгү болду, 

тематикаларынын байышына, мазмунунун ар тараптуу кеңейишине, 

тарбиялык, үйрөтүүчүлүк, дүйнө таанытуучулук маани-маӊызы жагынан 

тереңдешине кыйла көмөк болду.  

Кыргыз балдар адабиятынын жаңы өкүлдөрү, айрыкча 60-жылдардан 

өсүп чыгышты, чыгармаларынын тематикалары байыды,  алардын ичинен, 

акындар Токтогул,  Тоголок Молдо, Барпылардын балдарга арналган 

ырларынын жаны заманга жараша мазмуну байыды. Айрыкча, акын жана 

илимпоз К.Тыныстанов жана атактуу «алиппечи» Э.Арабаев балдар үчүн 

жазган ангемелери менен Совет мезгилиндеги балдар адабиятыбыздын 

пайдубалын түптөп беришти. Алардын жолун А.Токомбаев, М.Элебаев, 

К.Баялинов, Ж.Бөкөнбаев ж.б. түздөн-түз улантышкан. 

Республикабызда балдар адабиятынын өнүгүүсүн изилдеген  

изилдөөлөр көп болбосо да, балдарды акыл-эстүүлүккө жана адеп-ахлакка 

тарбиялоонун өзү да элдик педагогиканын башкы максаты экенин дамаамат 

айтып келебиз. Ошону менен бирге, бул проблема илимий педагогиканын да 

башкы максаттарынын бири. Бул боюнча профессорлор С. Рысбаев, 

А.Муратов жана жаш изилдөөчүлөр М.Найманбаев, Т.Карановалар 

өздөрүнүн диссертациялык эмгектеринде баса белгилешкен. 

Учурда кыргыз балдар поэзиясынын бараандуу өкүлдөрү Т.Самудинов, 

А.Кадыров, Б.Асаналиев, Ж.Абдылдаев, К.Жунушев, И.Токтогулов, 

Ы.Кадыровдор улуттук балдар адабиятыбыздын көрөнгөсүн көбөйтүп келет. 

Диссертациябыздын бул главасында аталган акындардын чыгармаларынын 

идеялык-тематикалык багыттары, мазмуну, таалим-тарбиялык мааниси 

тууралуу кенен сөз болду. 

 «Азыркы кыргыз балдар акындарынын чыгармаларындагы 

таалим-тарбия берүү идеялары, аларды окуп-үйрөнүүнүн формалары 

менен методдору» деп аталган экинчи главада кыргыздын белгилүү үч 

балдар акыны Т.Самудинов, Б.Асаналиев жана К.Жунушевдин чыгармалары 

мазмундук жактан кенен талдоого алынып, алардын маани-маңызы, 

идеялык-тематикалык табияты тууралуу жалпы сєз болду. Бул талдоонун 

жүрүшүндө ал үч акындын чыгармаларындагы жалпы идеялык-тематикалык 

багыттар жана алардагы тарбия берүү багыттары төмөндөгүчө экендиги 

мүнөздөлдү: 

1. акыл-эс тарбиясы;  

2. адептик тарбия; 

3. эмгек тарбиясы; 

4. экологиялык тарбия;  

5. патриоттук тарбия; 

6.  гумандуулукка тарбиялоо;  

       7.   гигиеналык тарбия берүү. 

Ошону менен бирге, ар бир акындын чыгармалары жекече талданып, 

проблемалык-изилдөө методу, окуу жана түшүнүү ыкмалары, изденүү 

жана талдоо, окуу жана ангемелешүү методдору менен алардын ар 

биринин чыгармачылык бөтөнчөлүктөрү аныкталды, алардын 

чыгармаларынын тематикалык багыттары да айкындалды. Мисалы: 

Т.Самудиновдун ырларындагы тематикалык багыттар булар экендиги 

тастыкталды жана алар мисалдар менен бирге талданды, т.а.  

– балдарга эне тилиндеги сөздөрдүн  маанисин түшүндүрүү; 

– аларды балдар ой жүгүртүп өздөштүрүүгө үйрөтүү; 

– билим алуу жолун билүүгө машыктыруу; 

– сөз табышмактар аркылуу грамматиканын сырларын жана сөздөрдү 

туура  жазуунун жолдорун үйрөтүү; 

– тамгалардын жазылышын, графикалык түзүлүшүн үйрөтүү; 

– сөздөрдү уйкаштырып айттырып, жаңы сөз табууга машыктыруу. 

Ошондой эле, дүйнө таанытуу багытындагы ырларынын тематикаларын 

талдасак: 

– жан-жаныбарларды таанытуу; 

– айлана-чөйрөнү таанытуу; 

– өсүмдүктөрдү таанытуу; 

– туугандык мамилелерди үйрөтүү, ж.б. 

Акын Т. Самудиновдун баланын мындай интеллектуалдык сезимдерин 

өнүктүрүү багыттындагы ырларындагы дагы бир өзгөчөлүк сөз оюндары 

болуп саналат. Мында, сөз оюндарынын түрлөрү катары төмөндөгүлөрдү 

эсептесек болот: 

1.сөздүк ыр;   2.табышмак ыр;   3.сөздүн маанисин түшүндүрүү; 

        4.сөздөрдүн синоним жана антоним маанилерин табуу; 

5.сөздөр тууралуу   математикалык эсеп ырлары; 

6.так сүйлөөгө үйрөтүүчү ырлар;  7.оң-тетиринен окуп сөз табуу;  

8.шарадалар; 9.көнүлдүү грамматика; 10.физкультмүнөттөр; 

11. сөз курап, жаңы сөздөрдү табуу; 12.тамгаларга жараша ырларды 

айтып тил жатыктыруу ж.б. 

Ошондой эле, балдар ырларынын устаты болгон  акын Б.Асаналиевдин 

чыгармачылыгы үч тарабынан көрүнөрүн байкадык, тактап айтканда, анын бир 

салаасы –  балдарды курчап турган дүйнөнү, андагы жан-жаныбарларды, үй-

айбандарын таанытуу, күндөлүк колдонуп жүргөн буюмдардын маани-маңызын 

билдирүү тууралуу болсо, экинчи салаасы аларга болгон баланын аздек 

мамилесин, гумандуу сезим-туюмдарын калыптандыруу, эне тилин билүүнүн 

ролун, сөз маанилерин, ата тарбиясынын асылдыгын  үйрөтүү  ээлесе, ал эми 

үчүнчү салаасы бөбөктөрдү  улуу-кичүүгө болгон адептүү мамилеге, күндөлүк 

турмуштагы  ыймандуу жүрүм-турумга, ата-энени, бир тууганды, айылды 

сүйүүгө тарбиялоо тематикасы чагылдырып турат. Ошентсе да, бардык 

ырларында баланын кыялы, сөзү, көз карашы, ой жоруусу менен туюмдары 

таттуу тил менен берилип, сөз гүлдөрү менен сыпатталган. Акындын ыр куруу 

техникасын, сөз менен иштей билүү чеберчилигин да ушул ырларынан билүүгө 

болот.  

Ал эми, акын К.Жунушевдин да өзүнө мүнөздүү чыгармачылык өзгөчө 

стили бар экендиги диссертацияда кенен мисалдар менен  талданып 

берилди. Ал стиль акындын  агрономдук кесибине  ылайык экендиги 

ырлары күбө. Анткени ал акындын  дээрлик  көпчүлүк ырларында бала 

жашаган дүйнө, чөйрө, андагы көрүнүштөр, жан-жаныбарлардын  жашоо 

образы, ааламды таанытып-үйрөтүү тууралуу балдар үчүн кызыктуу 

далилдер басымдуулук кылары байкалды. Ошону менен бирге, акындын 

ырларынын мазмунунда баланын мейкиндик, мезгилдик ой жүгүртүүсүн 

өстүрүү проблемалары, анын ичинде алардын биологиялык, астрономиялык, 

түшүнүктөрүн калыптандыруу, алардын адам турмушундагы орду, 

күндөлүк, турмуш, баланын ден соолугу, жүрүм- туруму, тартип, тазалык, 

адеп ыйман, улуу–кичүүлөргө жасаган  мамиле адеби  жөнүндөгү 

педагогикалык ойлор  түзөт. 

Биз изилдөөбүздө аталган акындардын мына ушундай багыттардагы 

ырларын талдоого алуу менен бирге,  алардын мазмунундагы педагогикалык 

идеялар, тарбиянын түрлөрү иретке салынып, ал идеяларды ЖОЖдун 

студенттерине үйрөтүү форма-методдору такталып, ал методдорду мугалим 

сабактарында кантип колдонуп жана тарбиялык сааттарын өткөрүү 

багыттардагы методикалык кеңештер, жолдор сунушталды. 

Чындыгында, балдар адабиятын ЖОЖдордо окуп-үйрөнүү маселеси 

бүгүнкү күндө, сыноо иштерибиз көрсөткөндөй, эң оор абалда. Анткени  тээ 

өткөн  кылымдын 80-жылдарында аталган окуу предметине 90 саат 

ыйгарылып келсе, кийин ал саат 60ка чейин кыскарган. А бүгүнкү күндө  

болсо, араң эле 30 сааттын тегерегинде окутулат. Ошон үчүн, аны мүмкүн 

болушунча аз сааттын ичинде натыйжалуу өткөрүү, балдар адабиятынын 

урунттуу өкүлдөрүнүн чыгармаларын талаптагыдай окуп-үйрөнүү кажет 

экендиги байкалат. 

Изилдөөбүздүн алдына коюлган милдеттерибизге жараша сөз кылсак, 

ал сыноо иштери диссертациянын “Азыркы кыргыз балдар 

акындарынын чыгармаларын окуп-үйрөнүүнүн  ык-жолдору жана 

алардагы таалим-тарбия идеяларын ЖОЖдордо окуп-үйрөнүү боюнча 

жүргүзөлгөн эксперимент” деп аталган үчүнчү главасында ишке ашты. 

Диссертацияда сыноонун этаптары жана максат-милдеттери ачык коюлган. 

Ал адаттагыдай эле  аныктоочу, изденүүчү жана окутуучу 3 этапта 

жүргүзүлдү.  

Биз аныктоочу сынообузду, адегенде, 2010-2011-жылдарда, Ош 

педагогикалык институтунан баштадык. Орто мектепти аяктап, биринчи 

курска келген студенттер менен ангемелештик, андан сон  БатМУда, андан 

кийин Жалал-Абад мамлекеттик университетинде жүргүздүк. Сыноо 

иштерибиз аталган окуу жайлардын педагогика  факультеттеринин  

«башталгыч класстарда билим берүү» адистигинин 1-курсунун 

студенттерине жүргүзүлдү. ОГПИнин педагогикалык факультетинен 58 

студент, БатМУдан  50 студент,  ал эми  ЖАМУдан жалпы 52 студент  

катышты. 

Алгачкы сыноо иштерибиз кыргыз балдар адабиятын, анын ичинде  

Т. Самудинов, Б. Асаналиев жана К. Жунушевдердин чыгармалары тууралуу 

студенттердин билимин текшерүү, анын денгээлин аныктоо катары 

жүргүзүлдү. Алдыга коюлган максатка ылайык мындай суроо-тапшырмалар 

коюлду: 

– жалпы эле балдар адабиятыбыз боюнча теориялык билиминин 

деңгээлин билүү; 

– студенттердин аталган акындардын чыгармачылыгын, анын 

тематикаларын билүүсү; 

– чыгармаларынын мазмуну, маани-маңызы боюнча жалпы маалыматы 

кандай экендиги; 

– аталган акын-жазуучулардын чыгармаларын адабий жана 

педагогикалык жактан  талдай билүүсү,  

– чыгармаларындагы таалим-тарбия идеяларын студенттердин 

түшүнүгү кандай экендиги ж.б. сыналды. Бул максатка ылайык атайын 

эксперименталдык материалдар даярдалган. Ал материалдардын 

мазмунунда, негизинен, төмөндөгүлөр камтылган: 

1. Т. Самудиновдун чыгармаларынын жанрдык жана мазмундук 

түрдүүлүгү, андагы балдардын инттелектуалдык өнүгүүсүнө басым 

койгон идеялары;                 

2. Б. Асаналиевдин чыгармачылыгынын тематикалык көп түрдүүлүгү, 

анын ички маани-манызы, чыгармаларынын тарбия-таалим берүүчүлүк 

багыттары, тематикалары; 

3. К. Жунушевдин чыгармачылыгынын башкалардан бөтөнчөлүгү, 

тематикалары, мазмуну, таалим-тарбия берүүчүлүк мааниси ж.б.  

Бул аныктоочу этапта студенттерден аталган акындардын 

чыгармаларын буга чейин окуп-үйрөнүүсүнүн абалын, балдар үчүн 

чыгармалардын  чоңдор адабиятынан айырмасы кандай болорун, балдар 

чыгармаларынын мүнөзү кандай болуусу керектигин, алардын жанрлары 

тууралуу түшүнүгүн билүү ишке ашты.  Ал үчүн атайын суроо-

тапшырмалар иштелип чыккан. Ал тууралуу диссертациядан кенен 

таанышууга болот. 

Сынообузда проблемалуу, изилдөө мүнөзүндөгү  суроолор боюнча 

кенен ангемелешүүлөр болду, ал эми  аны баалоо үчүн төмөндөгүдөй 

критерий-талаптар иштелип чыкты: 

– аталган акындардын чыгармаларын, алардын тематикасын  атай 

билиши; 

– чыгармалардын сюжетин талдай алышы; 

– чыгармалардын мазмунун талдай алышы; 

– чыгармалардын идеялык-тарбиялык маани-маңызын талдай алышы; 

– чыгармалардын жанрдык бөтөнчөлүктөрүн талдай билиши. 

Бул алгачкы сыноо кезинде бул аталган суроолор боюнча 

студенттердин маалыматтуулугу, теориялык билими, түшүнүгү, талдай 

алышы абдан төмөн болду. Аны төмөндөгү таблицадан көрөлү: 

 

№1 таблица: Студенттердин маалыматтуулугунун алгачкы абалы. 

(Эскертүү: мында сыноого катышкан бардык окуу жайларынын 

студенттеринин саны жалпы берилди) 

Билим  денгээлдери Студенттердин  жалпы  

саны – 160  (1-курс) 

Пайыздык 

көрсөткүчтөр 

Жогорку 30 18% 

Жакшы 48 30% 

Орто 44 28% 

Төмөнкү 38 24% 

 Сүрөт 1.1.  1-курстардагы  студенттердин  алгачкы  билим  

деңгээлдерин  көрсөткүчтөрү. 

 

Студенттердин мындай жоопторун талдоо менен алардын билим 

деңгээлдерин мындай топторго бөлүштүрдүк.  

1-деңгээл, жогорку деңгээл: кыргыз балдар адабиятыбыздын өкүлдөрүн, 

алардын чыгармаларын атап, мазмунун, идеясын талаптагыдай талдай билиши. 

Бул денгээлдеги билими бар студенттердин саны аз экени байкалды. 

2-деңгээл, жакшы деңгээл:  жогоруда  аталган  балдар  акындарынын  

чыгармаларын  атай  алышы,  аларга  өз  көз  караштарын,  талдоолорун  

жүргүзө  билиши ж.б.  Бул  деңээлдеги  билими  бар  студенттердин  саны 

жогорудагыга  салыштырмалуу  бир  аз  көбүрөөк  десек  болот. 

3-деңгээл, орточо деңгээл: балдар акындарын атай билиши,  

чыгармаларын айта алышы, чыгармаларынын сюжетин, идеясын 

өздөштүрүүсү, мында да алардын билими орто экендиги байкалды. 

4-деңгээл, төмөнкү деңгээл: кыргыз балдар акындарынын  аттарын 

атай албайт, чыгармаларын билбейт, мазмунун, идеясын талдай албайт, 

андагы тарбиялык таасирлерин чечмелей албайт. Бул багытта  

студенттердин билими кыйла төмөн болду.  

Мына ушундай абалды талдап көрүп, мындан чыгыш үчүн, 2011-2012-

жылдары изденүүчү сынообузду жүргүздүк. Бул сынообуз, логика боюнча,  

жогоруда аты аталган окуу жайларда жүргүзүлдү.  

Мында төмөндөгүдөй иштер аткарылды: 

1. Аталган акындар: Т.Самудинов,  Б.Асаналиев, К.Жунушевдердин 

чыгармаларын окуу, изилдеп окуу, окуу жана түшүнүү ыкмасы менен окуп-

үйрөнүү, мазмунун көркөм айтып берүү ишке ашырылды. 

2. Китептердин көргөзмөсүн уюштуруу, кабинетке чакан китепкана 

түзүлдү. Мында китептер балдардын кызыгуусуна, юбилейлик  даталарга, 

жылдын мезгилдерине, акын-жазуучулардын чыгармачылыгына жараша 

топтоштурулду.  

18% 

30% 
28% 

24% 

төмөнкү орто Жакшы жогорку 

3. Аталган акындардын чыгармаларын сабакта балдардын көркөм 

окуусу уюштурулду. Мында тарбиячы текстти жатка же көркөм окуп берүү 

менен автордун ой-максаттарын, чыгарманын идеясын балдарга жеткирүүгө 

аракеттендик. 

4. Чыгарманын мазмунун сүрөт менен коштоп түшүндүрүү,  

иллюстрациялоо, диафильм менен коштоп, студенттердин өздөрү айтып 

беришти. 

5. Сахналаштыруу (спектакль) аткаруу уюштурулду. Мында  

студенттер, айрыкча Т.Самудиновдун  ырларынан көркөм айтып, 

сценкаларды жасашты. 

6. Жатка айтуу. Аталган усул боюнча студенттер Т.Самудинов, 

Б.Асаналиев жана К.Жунушевдердин чыгармаларынан үзүндүлөрдү жатка 

айтышты.  Мында көркөм окуу процессиндеги өз алдынча көркөм 

ишмердүүлүк студенттердин  чыгармачыл жөндөмдүүлүгүн, изденүүлөрүн, 

адеп-ахлактык түшүнүктөрүн өстүрөрүнө байкоо жүргүзүлдү.  

7. Көркөм чыгарма боюнча маек куруу жүзөгө ашты. Маектешүүлөр  

суроо-жооп катарында жүрдү, студенттердин  чыгармадагы  идеяларга карата  

эмоционалдык мамилесин билүүгө багытталды. Мисалы, «чыгармалардан 

кайсылар көбүрөөк жакты?», «Эмне үчүн?», «Башкы идеяларын ата», «Сен 

кайсы идеяларды айрыкча бааладың?» деген сыяктуу суроолор берилди. Ал эми 

ырлардын жанры,  негизги идеясын, айтылган оюн, “Эмне үчүн автор ушундай 

деп жазды? Анын кандай мааниси бар? Анда кандай тарбиялык идея жатат?” 

деген суроолор менен жооптор алынды. 

8. Акындардын ырларын бири-бири менен салыштырып талдоо 

ишке ашты. Окшоштук, айырмачылыктары иликтөөгө алынды. 

Натыйжада, алардын чыгармаларынын негизинде жаткан төмөндөгүдөй 

тематикалык-идеялык  маселелерди системалап чыктык: 

Мисалы, алар:  

– баланы акыл-эске тарбиялоо;     – кыял-чабыттарын өстүрүү; 

– ата-энени сыйлоого үйрөтүү;       – эне тилин сүйүүгө үйрөтүү; 

– чөйрөнү, дүйнөнү таанытуу;         – тапкычтыкка үндөө; 

– адеп-ахлакка үндөө;                    – элдик салттарды үйрөтүү; 

 – сөз өнөрүнө үйрөтүү;                   – экологиялык түшүнүгүн арттыруу; 

– баланы өз алдынча  ой жүгүртүүгө  үйрөтүү; – сабатын ачууга 

үйрөтүү; 

– эмгектенүүгө тарбиялоо;    – жүрүм-турум маданиятына үйрөтүү;    

– таза жүрүүгө, санитардык сабатын арттырууга үйрөтүү; 

– сүйлөө адебине, сылык болууга үйрөтүү; 

– Ата Журтун сүйүүгө, анын патриоту болууга үндөө, ж.б. 

Изденүү эксперименти эки багытта жүрдү. Биринчи багыты –  

студенттерге аталган акындардын чыгармаларынын мазмунун, идеялык-

маани-манызын жеткирүү жолун издөө болсо, экинчи багыты –  

акындардын чыгармаларынын өзөгүндө жаткан идеялык-тематикалык 

табиятын талдап системага салуу болду. Ошонун натыйжасында, жогоруда 

көрүнүп турган тематикалар аныкталды жана ал тематикалардын бүткүл 

мазмуну диссертациянын мазмунунда ар бир акындын чыгармаларынын 

негизинде түшүндүрүлүп талданды. 

Ушул материалдардын негизинде окутуучу экспериментибиз 2012-

2013-жылдарда жүргүзүлдү. Бул сыноого жогоруда аталган окуу жайлардын 

студенттери катышты. Сыноонун алдына төмөнкүдөй эксперименталдык 

материалдар сунушталды: 
1. Т.Самудиновдун чыгармаларын  көркөм окуу, тематикасын , 

мазмунун, идеялык-тарбиялык таасирин талдоо.  Сабактын, класстык 

тарбиялык сааттардын планын түзүү. 

2. Б.Асаналиевдин чыгармаларын көркөм окуу, чыгармаларынын 

тематикасын, мазмунун талдоо, идеялык-тарбиялоочулук маани-маңызын 

ачуу. Ал ырлардын билим берүүчүлүк, өстүрүүчүлүк потенциалын аныктоо. 

3. К.Жунушевдин чыгармаларын көркөм окуу, анын 

чыгармачылыгынын өзгөчө белгилерин аныктоо, мазмунун, идеялык 

маанисин аныктоо. 

Эксперименттин алдында  студенттер ээ болуучу компетенциялар 

катары төмөндөгүлөрдү белгиледик: 

 Балдар акындарынын  чыгармаларын атап жана алардын ички 

жанрларын билүүсү; 

 Аталган акындардын  чыгармаларынын сюжетин, мазмунун, идеялык- 

тематикалык маани-маңызын түшүнө билүүсү;  

 Ал чыгармалардагы таанытуучулук, билим берүүчүлүк жана 

өстүрүүчүлүк таасирлерин талдай алуусу; 

 Ырлардагы таалим-тарбиялык идеяларын, алардагы тарбия  түрлөрүн  

талдай билиши;  

 Ал чыгармалардагы тарбиялык идеяларын турмуштук практикага 

байланыштырып түшүндүрө алышы; ошого ылайык, мектепте тарбиялык 

иштерди жүргүзө билүүсү, ал иштердин пландарын түзө алуусу. 

Эксперименттик иштердин учурунда студенттер төмөндөгүдөй иштерди 

аткарышты. 

1. Акындардын өмүр баяндарын, чыгармачылыгын, анын 

таанытуучулук, тарбиялык, билим берүүчүлүк жана өнүктүрүүчүлүк, 

тарбиялоочулук маани-маңызын  изилдешти; 

2. Чыгармалары боюнча аталган багыттарда рефераттарды жазышты; 

3. Педагогикалык практикага чыкканда сабактарды өтүштү, ал 

сабактарда жогорудагы багыттарда изденишти; 

4. Сабактардын, тарбиялык иштердин пландарын түзүштү; 

5. Дубал гезиттерди чыгарышты, ийримдерде иш жүргүзүштү. 

Натыйжада иштин жыйынтыгы төмөндөгүдөй корутундуга алып келди. 

Аны таблицадан көрөлү: 

№2 таблица:  Акындардын чыгармаларындагы педагогикалык 

маанисин чечмелөөнүн таблицасы 

 

   Акындар, 

алардын 

чыгармалары       

Билим 

берүүчүлүк, 

таанытуучулук 

мааниси 

 Тарбия 

берүүчүлүк 

мааниси 

өнүктүрүүчүлүк 

мааниси 

Т.Самудинов,  

“Гүлдөр”, 

”Канаттуулар 

базары”, 

“Билебиз жана 

билбейбиз”, 

”Көңүлдүү 

грамматика” 

Ырлардагы 

канаттуулар,үндөр, 

грамматикалык  

Эреже ж.б. 

тууралуу  билим  

алат, тааныйт. 

Табиятты 

сүйүүгө, 

экологияны 

коргоого, 

акыл-эс  

эмгегине 

тарбияланат. 

Табиятты 

таанып, 

грамматикалык 

эрежелерди 

талдап үйрөнүү 

менен  ой 

жүгүртүүсү өсөт. 

Б.Асаналиев 

”Ыйман”, 

“Айбанаттар 

паркында”, 

«Азиз адам 

баратты», «Чон 

эне менен 

небере», 

«Көпүрө», 

«Жакшы китеп» 

Ырлардын 

тематикасын, 

мазмунун,  

идеялык  

маанисин 

чечмелешет. 

 

Ырлардын 

идеясы менен 

элдик  

тарбияга 

каныгат, 

улууларды 

сыйлоону 

үйрөнөт, 

табиятты  

сыйлоого 

жатыгат. 

Ырлардын 

маанисин, 

идеясын, 

тематикасын 

талдоо менен ой 

жүгүртүүсү өсөт. 

       К.Жунушев, 

“Мен деле”, 

“Жерге түшүп 

калыптыр”,  

“өзүм 

эле”,”үлүл”, 

 “Түзүк болот 

турбайбы” 

  

Ырлардын 

мазмунун   

үйрөнөт, 

идеясын 

 түшүнөт, 

сөздөрдүн 

маанилерин билет. 

 

Табиятты 

коргоону 

үйрөнөт, эне 

тилин сүйүүгө 

чакырат. 

Табиятты 

таанып, 

жаныбарлардын 

турмушун 

үйрөнөт, 

сөздөрдүн 

маани-маңызын 

салыштырып 

үйрөнүп, ой 

жүгүртүүсү өсөт. 

Эксперименталдык иштердин жыйынтыктарында төмөндөгүдөй 

бүтүмгө келдик: 

– студенттер акындардын чыгармаларынын идеялык-тематикалык 

маани-мазмунун билүүгө жетишти, талдап үйрөнүштү, жанрлары тууралуу 

кенен маалымат алышты; 

– адамдын акыл-эси, кыялы, турмушту таануусу, табиятты үйрөнүүсү, 

психологиясы, ыйманы, жүрүм-туруму тууралуу ойлонууга, аларды 

башкалар менен салыштырууга, изилдеп-талдоого, жыйынтык чыгарууга 

машыгышты; 

–  акыл-эстүү, ыймандуу болууга, табиятты сүйүүгө, акыл-эмгегин 

сыйлоого, эне тилин кадырлоого, улууну урматтап, кичүүнү ызаттоого 

тарбияланышты. 

 

№3 таблица: Студенттер  балдар акындарынын чыгармаларынын 

негизинде  алган билиминин жыйынтыктары 

 

Билим  денгээлдери Текшерүүчү топтогу  

студенттердин  саны-

64 

Эксперименталдык  

топтогу  студенттердин  

саны-96 

Жогорку 12 (19%) 30 (31%) 

Жакшы 20(31%) 42 (44%) 

Орто 22 (34%) 18 (19%) 

Төмөнкү 10 (16%) 6 (6%) 

 

   
 Сүрөт 3.1. Жыйынтыктоочу  эксперименттен алынган 1-курсунун 

студенттеринин билим  деңгээлдеринин  көрсөткүчтөрү. 
    

 Демек, кыргыз балдар акындарынын чыгармаларынын идеялык-

тематикалык маанисин жана педагогикалык тарбиялык ролу боюнча  

студенттердин өздөштүрүүсү сыноонун акырында талаптагыдай 

19% 

34% 
31% 

16% 

Текшерүүчү топтогу  
студенттердин  саны- 
64 

"5"

"4"

"3"

"2"

31% 

44% 

19% 

6% 

Эксперименталдык 
топтогу студенттердин  

саны -96 

"5"

"4"

"3"

"2"

ийгиликтерди жаратты. Бул көрсөткүчтөрдү алгачкы сыноонун 

жыйынтыктары  менен салыштырганыбызда 23% өсүш болгонун байкоо 

кыйын эмес. 

           Албетте,  бул жыйынтыктар изилдөөбүздүн алдына коюлган 

гипотезабыздын туура болгонун, максатка жараша коюлган 

милдеттерибиздин туура аткарылганын далилдейт.  

Натыйжада, акындардын чыгармаларынын негизинде жаткан 

тематикалык-идеялык төмөндөгүдөй маселелерди алып чыктык жана аларды 

классификацияладык, т.а.: акыл-эске тарбиялоо; кыял-чабыттарын өстүрүү; 

тапкычтыкка үндөө; адеп-ахлакка үндөө; элдик тарбия берүү, сөз өнөрүнө  

үйрөтүү, дүйнөнү таанытуу, экологиялык тарбия берүү, өз алдынча  ой 

жүгүртүүгө машыктыруу, баланын сабатын ачууга үйрөтүү, эмгектенүүгө 

тарбиялоо, таза жүрүүгө, санитардык сабатын арттырууга үйрөтүү, жүрүм-

турум маданиятына калыптандыруу, сүйлөө адебине, сылык болууга 

көнүктүрүү, ата-энени сыйлоого, эне тилин сүйүүгө тарбиялоо,  Ата Журтун 

сүйүүгө, анын патриоту болууга үндөө. 

ЖАЛПЫ  КОРУТУНДУ 

Бүгүнкү күндө улуттук балдар адабиятыбыздын алдыңкы өкүлдөрүнүн 

чыгармалары  бала бакчаларда жана башталгыч мектептерде гана 

тааныштырылып, окулуп келатканы болбосо, ЖОЖдордун педагогикалык 

факультеттеринде мурдагыдай талаптын деңгээлинде окулбай калды. Окуу 

сааттары жыл сайын азайгандан азаюуда. Окуу программалары  оңдоп-

толуктоого муктаж. Ошондуктан, бир катар окуу жайларында автордук 

программалар түзүлүп, окуу жайдын компоненттеринин сааттарынын 

эсебинен  балдар адабиятына айрым сааттар кошулуп окулуп келе 

жаткандыгы айласыздыктын көрүнүшү. 

Ушул себептен, изилдөөбүздүн алдына  учурдагы балдар 

адабиятыбыздын мыкты өкүлдөрүн окуп үйрөнүүнү мындан ары да 

өркүндөтүү- алдыдагы милдет деп эсептейбиз. 

Кыргыздын улуттук балдар адабиятынын башаттары катары элдик 

оозеки адабият, андагы жомоктор, уламыштар, элдик балдар ырлары, андан 

соң, орус  жазма балдар адабияты менен улуттук балдар фольклорунун 

таасиринде жазма балдар адабиятыбыз жаралган.Учурдагы балдар 

адабиятыбыз өнүгүүдө.Алар педагогикалык идеяларга, таалим-тарбия 

берүүчү сапаттарга ээ. 

Балдар адабиятынын максат-милдеттери, анын ичинен, кыргыз балдар 

адабиятынын учурдагы абалы, анын алдыңкы өкүлдөрү, балдар акындары 

Т.Самудинов, Б.Асаналиев жана К.Жунушевдин мисалында учурдагы 

улуттук балдар акындарыбыздын балдар үчүн чыгармаларынын өзөгүндөгү 

педагогикалык идеялары,  идеялык-тематикалык багыттары окутуп- 

үйрөтүүдө эске алынышы шарт. 

Аталган акындардын чыгармаларынын мисалында учурдагы улуттук 

балдар акындарынын чыгармаларынын билим берүүчүлүк, таанытуучулук, 

тарбиялоочулук жана өнүктүрүүчүлүк багыттардагы чыгармаларынын 

идеялык-тематикалык мазмунун, алардын балдарга билим берүүдөгү, 

дүйнөнү таанытуудагы, өстүрүүдөгү жана таалим-тарбия берүүдөгү маани-

маңызын  ачып берүү негизги милдет болуп саналат. 

Акындар Т.Самудинов, Б.Асаналиев жана К.Жунушевдин 

чыгармаларын ЖОЖдордун педагогикалык факультеттеринде 

студенттердин талаптагыдай окуп-үйрөнүүсүнүн методикалык жол-

жоболору иштелип чыкты. Чыгармаларынын урунттуу учурлары 

тексттердин жардамы менен талдоого алынды, алар идеялык-тематикалык 

багыттарга жараша мисалдар менен коштолуп отурду. Сабактардын 

иштелмелери түзүлүп, алар боюнча көрсөтмөлүү сабактар, тарбиялык 

сааттар өткөрүлдү. Изилдөөнүн негизинде илимий макалалар жазылып, 

конференцияларда апробацияланды, илимий журналдарда жарыяланды. 

Мисал катары мына буларды келтирели: акын Б.Асаналиевдин 

чыгармаларындагы педагогикалык идеялар катары  асман телолору;үй 

буюмдары; табият предметтери; жаратылыштын түрдүү көрүнүштөрү; 

азыркы техникалар;  санитардык предметтер; ар түрдүү аспаптар; спорттук 

буюмдар;  идиш-аяктар; өсүмдүктөр;  окуу куралдары;  жыл мезгилдери; 

маданий-техникалык  жасалгалар; жапайы айбанаттар, үй айбанаттары  ж.б. 

тууралуу окуучулардын билим-билгичтиктерин өнүктүрүү боюнча 

студенттердин иш-аракеттери системаланды. 

Изилдөөгө алынган акындарыбыздын чыгармачылыгын ЖОЖдордун 

педагогикалык факультеттеринде студенттердин талаптагыдай окуп-

үйрөнүүсүнүн методикалык жол-жоболору иштелип чыгып сунуш кылынды. 

Атап айтканда, көркөм чыгарманы, анын ичинде, жомокторду, аңгемелерди 

окуп-түшүнүү ыкмасы боюнча үйрөтүү;  балдардын активдүү сөздүгүн 

байытуу; чыгарманын мазмуну боюнча суроолорго жооп берүүгө 

машыктыруу, тексттеги сөздөрдү, фразаларды эске тутууну үйрөтүү;  

текстти айтып берүүдө сүрөттөрдүн, иллюстрациялардын жардамы менен 

балдардын байланыштуу кебин өстүрүү;  ырлардагы лирикалык 

каармандарга мүнөздөмө берүү, чыгарманын идеясын таба билүү, 

жазуучунун негизги оюн талдай билүү, алардагы тарбия түрүн таба алуу, 

чыгарманы көркөм, шар жана сезимдүү окууга машыктыруу, китепти өз 

алдынча окуганга кызыктыруу ж.б.у.с. 

Ошондой эле, профессор С.Рысбаевдин сунуштарын практикада 

колдонуу менен студенттер арасында баланын китеп окуусун өркүндөтүү 

шарттары катары төмөндөгүлөрдү белгиледик:  

1) жуманын бир күнүн «Китеп окуу күнү»  катары  белгилөө, ошол 

күнү ар бир бала эки барак болсо да китеп окуп, ангемелешүүлөрдү  

жүргүзүү;  

2) башталгыч класстарда күн сайын сабак алдында  «Беш мүнөт окуу»  

салтын жайылтуу, аны методикалык жактан максаттуу уюштуруу; муну 

менен  балдардын туруктуу китеп окуусун кенже курактан тартып 

активдештирүү; 

 3) мектептерде китеп окуу конференцияларын, викториналарды, 

чыгармачыл  кечелерди ырааттуу жүргүзүү;  

4) мектептеги адабият сабактарында «Автор сабак өтөт»  деген 

ыкманы жана авторлор менен жолугушууларды өткөрүү;  

Интеграцияланган сабактарды өткөрүү: мугалим, жазуучу, сүрөтчү 

жана  музыкант биригип,  бир тема боюнча чыгармачыл ой жүгүртүүгө 

багыт берген ыкмаларды  колдонуп сабак өтүү; окуу жылы ичинде китеп 

окуу декадаларын өткөрүп туруу;  

5) «Жомок фестивалын» жыл сайын өткөрүү ж.б. 

  

Практикалык сунуштар : 

 Учурдагы улуттук балдар адабиятыбыздын абалын илимий-

методикалык, педагогикалык жактан терең талдап-изилдөөнү мындан ары  

өркүндөтүү; 

 Балдар адабияты предметин келечек муундарын туура тарбиялоодо  

маанилүү жана келечектүү педагогикалык каражат катары эсептөө жана ага 

республикада артыкча көңүл бөлүү; 

 Республикабыздын Жогорку окуу жайларында кыргыз балдар 

адабиятын окуп-үйрөнүүнүн  абалын мындан ары жакшыртуу, ЖОЖдордун 

окуу планындагы балдар адабиятына бөлүнгөн сааттын көлөмүн кайра карап 

чыгуу, окуу саатын көбөйтүү; 

 ЖОЖдордун педагогикалык факультеттеринин Балдар адабияты 

курсунун окуу программасын өркүндөтүп кайра түзүү, ага эгемендүүлүк 

алган жылдардагы  балдар адабиятынын мыкты  өкүлдөрүн киргизүү;  

 Улуттук балдар адабиятыбызды ЖОЖдордо  жана да бала бакчадан 

тартып, орто мектептерде, атайын орто окуу жайларында окуп-үйрөнүүнүн 

технологияларын өркүндөтүү, мазмуну менен формаларын байытуу; 

 студенттерди улуттук балдар адабиятыбыздын учурдагы абалы, 

аларды окуп-үйрөнүү жолдору, педагогикалык маани-маңызы боюнча 

курстук иштерди, бакалаврдык жана магистрдик дипломдук жумуштарды 

жазуусун өркүндөтүү ж.б. 

К.Б.Миңбаеванын «Азыркы кыргыз балдар акындарынын 
чыгармаларындагы педагогикалык идеялар жана аларды окуп-
үйрөнүү жолдору»  аттуу темада  13.00.02 - окутуунун жана 
тарбиялоонун теориясы менен методикасы (кыргыз адабияты) 
адистигине ылайык жазылган диссертациялык ишинин 

РЕЗЮМЕСИ 
Түйүндүү сөздөр: кыргыз балдар адабияты, балдар поэзиясы, 

педагогикалык идеялар, окуп-үйрөнүү жолдору, окутуу технологиясы, 
формалары жана методдору, тарбия берүү, дүйнө таанытуу, билим берүү, 
өнүктүрүү жолдору, китеп окууну уюштуруу, окуу маданиятына үйрөтүү. 

Изилдөө обьекти: Кыргызстандын Жогорку окуу жайларынын 
педагогикалык факультеттеринде улуттук балдар адабиятын окуп-үйрөнүү 
процесси. 

Изилдөөнүн максаты: балдар акындары Т.Самудинов, Б.Асаналиев 
жана К.Жунушевдердин чыгармаларындагы  педагогикалык идеяларды 
системага салуу жана аларды ЖОЖдордун педагогикалык 
факультеттеринде студенттердин окуп-үйрөнүүсүнүн методикалык  жол-
жоболорун аныктоо, аны  педагогикалык экспериментте сыноо аркылуу 
практикага киргизүү.  

Изилдөөнүн методдору: Адабият таануу илиминдеги, 
педагогикадагы, дидактикадагы жана окутуу методикасындагы илимий 
изилдөөлөрдү анализдөө, иргөө системалаштыруу.Ошону менен бирге ар 
бир акындын чыгармалары жекече талданып, проблемалык-изилдөө 
методу, окуу жана түшүнүү ыкмалары, изденүү жана талдоо, окуу жана 
ангемелешүү методдору. 

Изилдөөнүн теориялык жанылыгы: -биринчиден, аталган 
багыттагы  иликтөөнүн республиканын педагогика илиминде алгач ирет 
изилденип жатышы;  

-экинчиден, аталган акындардын чыгармаларындагы таанытуучулук, 
үйрөтүүчүлүк, тарбия берүүчүлүк жана өнүктүрүүчүлүк идеяларынын 
алгач ирет системага салынышы;  

-үчүнчүдөн, ал акындардын чыгармаларындагы жогорудагыдай 
идеялардын мазмуну, анын тематикасы  да биринчи ирет аныкталып, 
ЖОЖдордо окуп-үйрөнүүнүн методикалык жол-жоболорунун иштелип 
чыгышы. 

Изилдөөнүн практикалык баалуулугу: -аталган изилдөөнүн 
тыянактары ЖОЖдордо студенттерге балдар акындарынын 
чыгармаларынын педагогикалык табиятын талдап түшүндүрүүдө, 
ЖОЖдордун педагогикалык факультеттеринде болочок мугалимдерди 
даярдоодо, студенттер үчүн окуу-методикалык куралдарды иштеп 
чыгууда, ЖОЖдордун педагогикалык адистиктериндеги жаш 
окумуштуулардын билимин жогорулатууда, ушул багыттагы методикалык 
изилдөө иштерин жүргүзгөн изденүүчүлөрдүн билимин көтөрүүдө 
пайдаланылат. 

РЕЗЮМЕ 

диссертационной работы К.Б.Миңбаевой на тему «Педагогические 

идеи в произведениях современных кыргызских детских поэтов и 

пути их изучения» по специальности 13.00.02 – теория и методика 

обучения и воспитания (кыргызская литература) на соискание 

ученой степени кандидата педагогических наук 

Ключевые слова: кыргызская детская литература, детская поэзия, 

педагогические идеи, пути изучения, технология обучения, формы и 

методы, воспитание, познание, образование, пути развития, организация 

чтения книг, обучение читательской культуре. 

Обьект исследования: процесс обучения национальной детской 

литературе на педагогических факультетах высших учебных заведений 

Кыргызстана. 

Цель исследования: систематизация педагогических идей в 

произведениях детских поэтов Т.Самудинова, Б.Асаналиева и 

К.Жунушева, определение методических способов и приемов изучения их 

студентами педагогических факультетов вузов, внедрение в практику эти 

способы и приемы путем апробации в педагогическом эксперименте. 

Методы исследования: Методами исследовании явились теоретико- 

литературный и методический анализ и обобщение проблемы, 

наблюдение за восприятием учеников учебных материалов по творчеству 

акынов, участие на уроках и их анализ, беседы с учителями и учениками, 

опытно-педагогическая работа; наблюдение, тексты, анкеты, беседы, 

интерьвю, педагогический эксперимент. 

Теоретическая новизна исследования: – во-первых, впервые 

исследуется в педагогической науке республики проблема в данном 

направлении;  

– во-вторых, впервые систематизируются познавательная, 

образовательная, воспитательная и развивающая идеи в произведениях 

названных поэтов;  

– в-третьих, впервые определены содержание, тематика 

вышеуказанных идей в произведениях данных поэтов, разработаны 

методические способы и приемы обучения их в вузах. 

Практическая значимость исследования: – выводы указанного 

исследования могут использоваться в вузах при анализе и интерпретации 

студентами педагогической природы произведений детских поэтов, 

подготовке будущих учителей на педагогических факультетах вузов, 

разработке учебно-методических пособий для студентов, повышении 

квалификации молодых ученых вузов педагогических специальностей, 

повышении уровня знаний соискателей, работающих в данном 

направлении. 

RESUME 

 

 K. B. Minbaeva’s dissertation research on theme “Pedagogical ideas and 

the ways of learning them in modern Kyrgyz children’s writers’ works” 

13.00.02 - theory and methods of teaching and educating (Kyrgyz 

literature)                                                 

Key words: Kyrgyz childrens’ literature, chidrens’poetry, pedagogical 

ideas, learning styles, teaching technologies, forms and methods, to educate, 

world introduction, to educate, the ways of developing, organizing reading 

books  training reading culture. 

Research objects: The process of learning national children’s literature at 

pedagogical higher educational institutions in Kyrgyzstan. 

The goal of research: to identify methodological ways of students’ 

learning at pedagogical faculties of higher educational institutions and to 

systemize pedagogical ideas of children’s writers Т. Samudinov, B. Asanaliev 

and K. Junushev’s works.  

Research Methods: Systematization, analysis, selection of common tasks 

relating to the knowledge of  literature,pedagogy, didactics and teaching 

methods. Seeing the assimilation jf educational materials on the history of 

creativity poets Kyrgyz literature, visiting classes, parsing and analysis, talk 

with teachers and students, surveys, testing and analysis of their results, the 

organization of the pedagogical experiment and analysis of statistical data. 

Novation of research theory: - firstly, the researching is being done in 

the named direction of republican pedagogical science for the first.  

-secondly, the ideas of introducting, training, educating and developing in 

named writers’ works were for the first time systemized;   

-thirdly, writers’ works’ content and its themes of named former ideas were for 

the first time identified, the methodological ways of learning at higher 

educational institutions were worked out; 

Practical assessment of research : - the results of named research will 

be used in exact explaining pedagogical ideas of children’s writers to the 

students of higher educational institutions, in preparing future teachers at 

pedagogical faculties of higher educational institutions, to get ready to make up 

teaching methodological manuals, to improve the young scientists’ qualification 

and prequalify the methodology researchers in this direction. 

